
గగనముననుండి సమవర్తి కడకు వచ్చె

నమరసంయమివరుఁడు విద్యాగురుండు. (ఆం) 139



సీ. బహువిధపరిమళభరితోదకంబులఁ జెలువంబు శోభిల్ల జలకమార్చి

నిండారు పండువెన్నెల సోయగము నవ్వు పసిఁడికమ్ముల వెల్లపట్టుఁ గట్టి

కబరిభారంబునఁ గన్నెచెంగలువలు పస మీఱఁ గొనలుఁ దోఁపంగఁ జెరివి

తీండ్రించు పసిఁడిదీధితులచే నమరెడు నవరత్నమయభూషణములుఁ దొడిగి

గీ. మృగమదముఁ గుంకుమంబును మేళవించి

గంధసారంబు మైఁదీఁగెఁ గలయ నలఁది

శ్రీలు మెఱయంగఁ బరిణయోచితముఁ గాఁగ

సఖులు కైసేసి తెచ్చిరి చంద్రముఖిని. (ఆం) 140



సీ. రాజితరత్నదర్పణతోరణంబులఁ గడుశోభితములైన కలువడముల

మానితకనకరంభాస్తంభపంక్తుల భాసురోజ్జ్వలపతాకాసమృద్ధి

నిర్మలస్ఫురితమాణిక్యకుంభంబుల మెండైన చిత్రంపు మేలుకట్లఁ

బ్రకటిత నూత్నమౌక్తికరంగవల్లుల రమణీయపరిమళద్రవ్యసమితిఁ

తే. దనరు నగరంబు నుతనిరంతరవిభూతి

నతిశయంబుఁగఁ దగ నలంకృతు లొనర్చి

బహుపదార్థంబు లొడఁగూర్చి పరిణయమున

కాయితము సేసి రంత వా రనుపమముఁగ. (ఆం) 141



సీ. లక్ష్మిఁ గొల్లాపురి లంక శాంకరి విశాలాక్షిఁ గాశికను వింధ్యమున దుర్గఁ

గన్యఁ గన్యాకుబ్జఁ గామరూపంబునఁ గామాక్షిఁ గాంచిని గామకోటి

మండలిఁ బుండ్రక మాణిక్య దక్షవాటమున నార్యావర్తకమునఁ ద్రిపుర

జాలంధరంబున జ్వాల హేమచ్ఛత్రపురి మహాయోగ శ్రీగిరిని భ్రమర

గీ. విరజవిరజహుంకృతిపీఠ[?] సింహ

ళమున నరసింహికనుఁ గాశ్మిరమున వాణి

నుజ్జయిని మహాకాళిని నున్నతముఁగఁ

జూచువారలు జముపురిఁ జూడరెందు. (ఆం) 142



సీ. వర్ణితప్రాకారవప్రరత్నప్రభావ్యూహకిమ్మీరితవ్యోమతలము

వివిధవాదిత్రభైరవరావపూరిత ప్రవిమానతరదిశాభాగసమితి

		 ఈ పేజీలో చివరి మార్పు 24 జూన్ 2020న 04:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

